
 

1 
 

 

 
 

ᑭᒡᒐᖅᑐᐃᔨ ᐃᐊᑦᓇ ᐃᓚᐃᐊᔅ 
ᑲᒥᓯᓇ ᓄᓇᕗᒻᒧᑦ 

ᓴᐃᓐᑦ ᔫᑦᔅ ᑐᑦᓯᐊᕐᕕᖓᓐᓂ 
13 ᓯᑦᑕᕝᕙ 2012 

ᐅᖃᐅᑦᓴᐃᑦ 
 
 

ᐅᓐᓄᓴᒃᑯᑦ ᐊᖓᔪᖅᑳᕐᔪᐊᕐᓃᓐᖔᖅᑐᓯ, ᐊᔪᕆᖅᑐᐃᔨᕐᔪᐊᖅ ᐊᑕᒍᑦᑖᓗᒃ, 
ᒪᓕᒐᓕᐅᖅᑏᑦ, ᐃᓚᒌᑦ, ᐱᖃᓐᓇᕆᔭᕗᓪᓗ 
 
ᐅᓪᓗᒥ ᐊᔾᔨᐅᖏᑦᑐᒻᒪᕆᐅᕗᖅ ᓈᒻᒪᓇᖅᓯᒪᔪᑦᓱᓂᓗ ᓇᓪᓕᐅᓂᖅᓯᐅᕈᑎᖃᕐᓂᕗᑦ 
ᐃᓚᖏᓐᓂᒃ ᐊᑑᑎᓯᒪᔪᓂᒃ ᓂᐅᕐᕈᓯᒪᓂᖏᓐᓂ ᐊᖓᔪᖅᑳᕐᔪᐊᓃᓐᖔᖅᑑᒃ, ᐊᒻᒪᓗ 
60-ᓂᒃ ᐊᕐᕌᒍᓂ ᑯᐃᓐ ᐊᐅᓚᑦᓯᓯᒪᓂᕆᓕᖅᑕᖓᓂᒃ ᓇᓪᓕᐅᓂᖅᓯᐅᕐᓇᐅᑦᓱᓂ.  
 
ᓇᓗᓇᐃᕈᑎᒋᓗᒍ ᑕᕝᕗᖓ ᓇᓗᓇᐃᒃᑯᑕᓕᒻᒧᑦ ᑕᐃᒪᓐ ᔫᕕᓖ, ᐊᔾᔨᐅᖏᑦᑐᑦ 
ᐊᐅᓚᔾᔭᒋᐊᕈᑕᐅᔪᑦ ᐸᕐᓇᑕᐅᓯᒪᒧᑦ 2012-ᒥ ᓇᓪᓕᐅᓂᖅᓯᐅᕈᑕᐅᓗᑎᒃ ᑯᐃᓐ 
ᐊᐅᓚᑦᓯᓂᖓᓂᒃ, ᐱᔨᑦᓯᕋᕐᓂᖓᓂᒃ ᐊᒻᒪᓗ ᑐᓂᒪᓂᖓᓂᒃ ᐅᕗᖓ ᓄᓇᓕᕐᔪᐊᓄᑦ, 
ᐃᔾᔭᕋᑦᓴᑦᓯᐊᖑᑦᓱᓂᓗ ᐃᓘᓐᓇᑦᓯᐊᑎᓐᓄᑦ.  

ᑕᒪᓐᓇ ᐊᑑᑎᓂᖓ ᓈᒻᒪᓈᖅᓯᒪᓕᕆᕗᖅ ᓄᓇᕗᒻᒥᐅᓄᑦ, ᐊᒻᒪᓗ 
ᑲᓇᑕᒥᐅᓕᒫᑦᓯᐊᓄᑦ, ᓇᓪᓕᐅᓂᖅᓯᐅᕈᑎᖃᖅᓱᑎᒃ ᐃᑲᔫᑎᒋᓯᒪᔭᖏᓐᓂᒃ 
ᐊᖓᔪᖅᑳᖑᓪᓗᓂ ᑕᑯᑦᓴᐅᑎᒍᒪᓪᓗᒍᓗ ᓄᓇᕗᑦ ᐊᒻᒪᓗ ᑲᓇᑕᐅᑉ 
ᐱᕈᖅᐸᓪᓕᐊᓂᖓ ᐊᐅᓚᑦᓯᓂᖓᑕ ᐃᓗᐊᓂ. ᑕᐃᒪᓐ ᔫᕕᓖ ᐊᕐᕌᒍᖓᓂ, ᑕᐃᒃᑯᐊ 
ᑲᓇᑕᒥᐅᑕᐃᑦ, ᑯᐃᓐᑎᑐᑦ ᐱᐅᓯᓖᑦ, ᑐᓂᓯᓯᒪᔪᑦ ᐃᓅᓯᕐᒥᓂᒃ ᐱᔨᑦᓯᖅᓱᑎᒃ 
ᐊᓯᒥᓐᓂᒃ ᐃᓕᑕᕆᔭᐅᔾᔪᑎᑖᕐᓂᐊᖅᑐᑦ ᑕᐃᒪᓐ ᔫᕕᓖ ᐃᕐᔨᒻᒥᒻᒧᑦ 
ᐃᑲᔪᖅᓯᖃᑦᑕᕐᓂᖏᓐᓄᑦ. ᑖᒃᑯᐊ ᐊᐃᑦᑐᖅᑕᐅᔪᑦ ᐃᓄᐃᑦ ᐊᑑᑎᕙᑦᑐᑦ 
ᖃᓄᑐᐃᓐᓇᖅ ᓄᓇᓕᑦᓯᓐᓂᒃ ᐊᒻᒪᓗ ᑲᔪᓯᔪᑦ ᑲᓇᑕᒥ 
ᓄᓇᓕᕐᔪᐊᕙᑦᓯᐊᕙᐅᖃᑕᐅᓂᖅᐸᐅᑎᑦᓯᑦᓱᑎᒃ ᓄᓇᕐᔪᐊᕐᒥ ᓄᓇᒋᒋᐊᖓ.  

ᐅᓪᓗᒥ, ᓇᔫᑎᑎᓪᓗᒋᑦ ᐳᓛᖅᑎᒋᒐᔪᐃᑦᑕᕗᑦ, ᐱᒃᑯᒋᔭᖃᒻᒪᕆᑉᐳᖓ 
ᐅᖃᐅᓯᖃᕆᐊᑦᓴᖅ ᑐᑦᓯᐊᕕᔾᔪᐊᕐᒧᑦ ᓄᓇᓕᓐᓂ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ 

ᑲᑎᒪᔨᕋᓛᓂᒃ ᓴᖅᑭᓚᐅᖅᓯᒪᔪᓂᒃ ᐃᑯᐊᓪᓚᑦᓱᓂ ᓱᒃᑯᓚᐅᖅᑎᓪᓗᒍ 
ᑐᑦᓯᐊᕐᕕᔾᔪᐊᖅ ᓴᐃᓐᑦ ᔫᑦᔅ ᓅᕙᐃᕝᕙ 2005-ᖑᑎᓪᓗᒍ. 

ᑲᑎᒪᔨᕋᓛᑦ ᐸᕐᓇᐃᖃᑦᑕᖅᓯᒪᔪᑦ ᐊᒥᓱᐊᓗᓐᓂᒃ ᑮᓇᐅᔭᓕᐅᕐᓂᕐᒧᑦ ᐊᐅᓚᓂᐅᔪᓂᒃ 
ᖃᑦᓯᒐᓛᖏᑦᓱᑎᒃ ᐊᑦᑐᐊᓂᖃᖅᑐᑦ ᓴᓇᔭᐅᓂᖓᓄᑦ ᓄᑖᑉ ᑐᑦᓯᐊᕐᕕᔾᔪᐊᑉ. 
ᐆᒻᒪᕆᓐᓂᖓᑦ, ᑐᓂᒪᓂᖓᑦ, ᐃᑲᔪᕈᒪᓂᓪᓚᕆᖓᓪᓗ ᐊᒻᒪᓗ ᑲᔪᓯᑦᓯᐊᕐᓂᖓᑦ 
ᐅᓪᓗᒥ ᐃᓕᑕᕆᔭᐅᓕᖅᐳᖅ. ᐱᒃᑯᒋᔭᖃᒻᒪᕆᑉᐳᖓ ᑐᓂᓯᒋᐊᑦᓴᖅ ᑕᐃᒪᓐ ᔫᕕᓖ 
ᐃᕐᔨᒻᒥᓐᓂᒃ 8-ᓄᑦ ᑲᑎᒪᔨᕋᓛᓄᑦ ᐅᓪᓗᒥ ᐃᖅᑲᐅᒪᓇᓪᓚᕆᑦᑎᓪᓗᒍ 
ᑐᑦᓯᐊᕐᕕᑖᖅᑲᐅᑎᓐᓄᑦ.  

ᐊᐱᕆᒍᒪᕙᕋ ᒪᑖᒻ ᕼᐋᓐᓴᓐ ᑕᐃᓯᖃᑦᑕᖁᓪᓗᒍ ᐊᑐᓂᑦ ᐊᐃᑦᑐᖅᑕᐅᓂᐊᖅᑎᓂᒃ 
ᐊᐃᑦᓯᕐᓗᑎᒃ ᐃᕐᔨᒻᒥᒻᒥᓂᒃ. ᐅᖃᐅᓯᑦᓴᕐᑳᕐᔪᖃᑦᑕᕐᓂᐊᖅᑐᑦ ᐊᑐᓂᑦ ᐊᐃᑦᑐᖅᑕᐅᔪᑦ 
ᒥᑦᓵᓄᑦ.  

ᐊᐃᑦᑐᖅᑕᐅᔪᓕᒫᑦ, ᓂᑯᕕᖃᑦᑕᕆᑦᓯ ᐅᖃᓕᒫᕐᓂᐊᕋᒃᑭᑦ ᑎᑎᖅᑲᐃᑦ 
ᐊᐅᓪᓚᖅᑎᑕᐅᓯᒪᔪᑦ ᒐᕙᓇ ᔭᓄᕈᒧᑦ ᑯᐃᓐ ᑭᒡᒐᖅᑐᐃᔨᖓᓄᑦ ᑕᐃᕕᑦ ᔮᓐᔅᑕᓐᒧᑦ.  

 
 
ᒥᐅᕆ ᐊᓚᓐ ᑖᒪᔅ 
ᒥᐅᕆ ᐊᓚᓐ ᑖᒪᔅ ᓄᓇᓕᓐᓂ ᐃᑲᔪᖅᑎ ᑐᑦᓯᐊᕐᕕᒻᒥ 
ᐃᓕᓐᓂᐊᑎᑦᓯᔨᑦᓯᐊᖑᓪᓗᓂᓗ ᐃᑲᔪᕈᒪᓂᕐᒥᑎᒍᓪᓗ ᐃᑲᔪᖅᑎᐅᓪᓗᓂ. 35 
ᐊᕐᕌᒍᐃᑦ ᐅᖓᑖᓂ ᕿᑐᕐᖓᒥᓂᒃ ᐱᕈᖅᓴᐃᓯᒪᑦᓱᓂ ᐊᒻᒪᓗ ᐃᖅᑲᓇᐃᔭᖅᓯᒪᑦᓱᓂ 
ᐅᑭᐅᖅᑕᖅᑐᒥ. ᐃᑲᔪᖅᓯᔨᐅᖏᓐᓇᓲᖅ ᐊᔾᔨᒌᓐᖏᑦᑐᓂ ᓄᓇᓕᓐᓂ ᐱᔪᒪᔭᕆᔭᐅᔪᓂ 
ᐃᑲᔪᓲᖑᑦᓱᓂᓗ ᐃᑲᔪᖅᓯᔨᓂ ᐱᓕᕆᖃᑎᒌᑦᑐᓂ.  
 
 
ᕗᕌᖕᒃ ᐱᐊᕐᔅ 
ᕗᕌᖕᒃ ᐱᐊᕐᔅ yeoman-ᒥᒃ ᐱᔨᑦᓯᐸᑦᑐᖅ ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ ᐃᖃᓗᓐᓂ. 
ᓄᓇᕗᒻᒥᐅᑕᐅᓯᒪᓕᖅᓱᓂ ᐊᕐᕌᒍᐃᑦ 30 ᐅᖓᑖᓂ, ᒥᔅᑕ ᐱᐊᔅ ᐃᓅᓯᖃᖅᓯᒪᒻᒥᔪᖅ 
ᐃᓕᓐᓂᐊᑎᑦᓯᔨᐅᑦᓱᓂ ᐊᒻᒪᓗ ᐃᓕᓐᓂᐊᖅᑐᓕᕆᓂᐅᑉ ᒐᕙᒪᓕᕆᓂᐅᓪᓗ 
ᐱᕙᓪᓕᐊᓂᖓᓂᒃ ᐅᑭᐅᖅᑕᖅᑐᒥ. ᐃᑦᓯᕙᐅᑕᕐᒧᑦ ᑐᖏᓕᕆᔭᐅᔪᖅ ᑮᓇᐅᔭᓂᒃ 
ᐱᕈᖅᓴᐃᓂᕐᒧᑦ ᑲᑎᒪᔨᕋᓛᖏᓐᓄᑦ ᓴᐃᓐᑦ ᔫᑦᔅ ᑐᑦᓯᐊᕐᕕᒻᒧᑦ.  

ᓲᓴᓐ ᒑᑦᓇ 
ᓲᓴᓐ ᐃᓅᓕᖅᓯᒪᔪᖅ ᐱᕈᐃᔭᐅᓯᒪᑦᓱᓂᓗ ᐅᑭᐅᖅᑕᖅᑐᒥ. ᐃᓄᑦᑎᑐᑦ 
ᐅᖃᕈᓐᓇᑦᓯᐊᖅᑐᖅ ᐱᕈᐃᓯᒪᑦᓱᓂᓗ ᕿᑐᕐᖓᒥᓂᒃ ᐅᑭᐅᖅᑕᖅᑐᒥ. 
ᐃᑲᔪᕈᒪᓂᕐᒥᑎᒍᑦ ᐃᑲᔪᖅᑎᓪᓚᕆᒃ ᐱᒋᐊᓚᐅᖅᓯᒪᒪᑕᓂᓪᓗ ᑲᑎᒪᔨᕋᓛᖑᖃᑕᐅᔪᖅ 
ᓴᐃᓐᑦ ᔫᑦᔅᒧᑦ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᑲᑎᒪᔨᕋᒫᓄᑦ. ᑐᓴᐅᒪᖃᑦᑕᐅᑎᓂᓕᕆᔨ 
ᑲᑎᒪᔨᕋᓛᓄᑦ.  
 
ᑳᑉᑕᓐ ᓴᐃᕋᔅ ᕙᓛᓐᓰ 
ᑳᑉᑕᓐ ᕙᓛᓐᓰ ᐊᑭᓕᖅᑐᖅᑕᐅᑦᓱᓂ ᑲᒪᔨ ᐋᖕᓕᑲᓐ ᑐᑦᓯᐊᕐᕕᒻᒥ ᐊᒻᒪᓗ 
ᐅᑭᐅᖅᑕᖅᑐᒥᐅᖑᓯᒪᑦᓱᓂ ᐊᕐᕌᒍᓂᒃ ᖃᑦᓯᒐᓛᓂᒃ ᐊᓂᒍᖅᑐᓂᒃ. ᓯᕗᓪᓕᖅᐹᒥᒃ 
ᐋᖕᓕᑲᒃᑯᓐᓄᑦ ᐃᖃᓗᑦᑑᑦᓯᐊᕐᒨᖅᑕᐅᓚᐅᖅᓯᒪᔪᖅ ᓄᓇᕗᒻᒥ. ᐸᕐᓇᐃᖃᑦᑕᓲᖅ 
ᐊᐅᓚᑦᓯᑦᓱᓂᓗ ᖃᔪᖅᑐᕐᕕᒻᒥᒃ, ᑐᑦᓯᑎᑦᓯᓕᐅᒥᔮᖅᐸᑦᓱᓂ ᑐᑦᓯᐊᕐᕕᔾᔪᐊᕐᒥᒃ ᐊᒻᒪᓗ 
ᐳᓛᕆᐊᖅᐸᑦᓱᓂ ᐊᓂᒍᓐᓇᖏᑦᑐᓂᒃ ᐋᓐᓂᐊᕕᒻᒦᑦᑐᓂᓗ, ᑎᒍᔭᐅᒪᕕᒻᒥ ᐊᒻᒪᓗ 
ᐃᑲᔪᖅᐸᑦᓱᓂ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᑲᑎᒪᔨᕋᓛᖏᓐᓂᒃ ᓴᐃᓐᑦ ᔫᑦᔅ.  
 
ᒦᑲ ᕿᓚᕝᕙᖅ 
ᒦᑲ ᐃᓅᓕᖅᓯᒪᔪᖅ ᐱᕈᐃᔭᐅᓯᒪᑦᓱᓂᓗ ᓄᓇᕗᒻᒥ. ᐸᓐᓂᖅᑑᒥᐅᖑᓚᐅᖅᓯᒪᔪᖅ 
ᐱᔨᑦᓯᖃᑦᑕᖅᓯᒪᑦᓱᓂᓗ ᐊᔾᔨᒌᓐᖏᑦᑐᓂᒃ ᓂᕈᐊᖅᑕᐅᓯᒪᑦᓱᓂ ᓂᕈᐊᖅᑕᐅᓯᒪᒐᓂᓗ 
ᐊᕐᕌᒍᓂᒃ ᖃᑦᓯᒐᓛᓂᒃ ᐊᓂᒍᖅᑐᓂ. ᓄᓇᓕᓐᓂ ᐃᑲᔪᕈᒪᓂᕐᒥᑎᒍᑦ ᐃᑲᔪᖅᑎ 
ᑲᑎᒪᔨᕋᓛᖑᖃᑕᐅᓯᒪᑦᓱᓂᓗ ᓴᓇᒃᑲᓐᓂᕐᓂᕐᒧᑦ ᑲᑎᒪᔨᕋᓛᓄᑦ 2006-ᒥᓂᑦ.  
 
ᒥᓕᓴ ᐃᐊᓕᐊᑦ 
ᐱᕕᑦᓴᖃᓕᕋᐃᒐᒥ ᒥᓕᑕ ᐃᑲᕐᕋᕋᓵᓗᓐᓂᒃ ᑮᓇᐅᔭᕆᔨᐅᓪᓗᓂ ᑲᒪᖃᑦᑕᖅᓯᒪᔪᖅ 
ᓴᐃᓐᑦ ᔫᑦᔅ ᑐᑦᓯᐊᕐᕕᔾᔪᐊᖓᓄᑦ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᑲᑎᒪᔨᕋᓛᓄᑦ 
yeoman ᐱᔨᑦᓯᖃᑦᑕᖅᓯᒪᒻᒥᑦᓱᓂᓗ ᑮᓇᐅᔭᓅᖓᔪᓄᑦ ᐊᒻᒪᓗ 
ᐊᐅᓚᑦᓯᓂᕐᒨᖓᔪᓄᑦ ᑲᑎᒪᔨᕋᓛᓂᒃ.  
 
ᐃᐊᑦᕗᑦ ᐅᐊᓪᑕ ᐱᑯ 
ᐃᐊᑦᕗᑦ ᓯᕗᓕᕐᓂᖓ ᑲᑦᓱᖓᐃᓐᓂᖓᓗ ᐃᑦᓯᕙᐅᑕᐅᓪᓗᓂ ᓄᓇᓕᓐᓂ ᑮᓇᐅᔭᓂᒃ 
ᐱᕈᖅᓴᐃᓂᕐᒧᑦ ᑲᑎᒪᔨᕋᓛᑦ ᐱᓕᕆᔨᓪᓗᐊᑕᐅᓯᒪᑦᓱᓂᓗ ᓴᓇᔭᐅᒃᑲᓐᓂᕐᓂᖓᓄᑦ 
ᑐᑦᓯᐊᕐᕕᔾᔪᐊᑉ ᐅᑭᐅᖅᑕᖅᑐᒥ. ᐃᑦᓯᕙᐅᑕᐅᓯᒪᔪᖅ ᐱᒋᐊᖅᑎᑦᓯᓯᒪᑦᓱᓂᓗ 
ᓄᓇᓕᓐᓂ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᑲᑎᒪᔨᕋᓛᓂᒃ ᐊᕐᕌᒍᓂ 7-ᓂ ᐊᓂᒍᖅᑐᓂ, 
ᐊᐃᑦᑑᓯᐊᓚᐅᖅᓯᒪᒻᒥᔪᖅ ᑯᐃᓐ ᒎᓪᑕᓐ ᔫᕕᓖᒥᒃ 2002-ᖑᑎᓪᓗᒍ 

ᐃᑲᔪᖅᓯᖃᑦᑕᕐᓂᖓᓄᑦ ᓄᓇᓕᓐᓂᒃ ᐊᐃᑦᑐᖅᑕᐅᓯᒪᒋᓪᓗᓂᓗ ᑯᐃᓐ ᐅᐃᖓᑕ 
ᐃᓕᑕᕆᔭᐅᔾᔪᑎᖓᓂᒃ ᐊᐃᑦᑐᖅᑕᐅᓯᒪᑦᓱᓂ ᑯᐃᓐ ᐅᐃᖓᓄᑦ ᖁᔭᒋᔭᐅᔾᔪᑎᒥᒃ.  
 

ᕋᕙᑲ ᐅᐃᓕᐊᒻᔅ 
ᕋᕙᑲ ᓯᕗᓕᖅᑎᐅᕗᖅ ᓄᓇᕗᒻᒥ. ᐃᒃᐱᐊᕐᔪᒻᒦᓐᖔᖅᓯᒪᔪᖅ ᐃᑲᔪᕈᒪᓂᕐᒥᑎᒍᓪᓗ 
ᐃᑲᔪᖃᑦᑕᓪᓚᕆᑦᓯᒪᑦᓱᓂ ᐊᔾᔨᒌᓐᖏᑦᑐᓂ ᐊᕐᓇᓄᑦ ᑎᒥᐅᔪᓂ ᐊᒻᒪᓗ 
ᑐᑦᓯᐊᕐᕕᔾᔪᐊᕐᒧᑦ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᑲᑎᒪᔨᕋᓛᓂ.  
 


